
Annotatsiya: Maqolada maktabgacha ta’lim tashkilotlarida tarbiyalanuvchilarga individual yondashuvni ta’minlash mua-
mmolari hamda uning ta’lim sifatiga ta’siri tahlil qilinadi. Individual yondashuvning pedagogik mazmuni, nazariy-metodo
logik asoslari va ta’lim samaradorligini oshirishdagi ahamiyati yoritiladi. Shuningdek, maktabgacha yoshdagi bolalarning 
individual xususiyatlari, qiziqishlari, qobiliyatlari, ehtiyojlari va rivojlanish darajasini hisobga olgan holda pedagogik jara
yonni tashkil etish zarurati asoslab beriladi.

Individual yondashuvning yetarli darajada ta’minlanmasligi natijasida yuzaga keladigan pedagogik muammolar aniqlanib, 
ularning bolaning rivojlanishi, ijtimoiy moslashuvi va ta’lim sifatiga ta’siri ochib beriladi. Tarbiyachining pedagogik diag-
nostika natijalariga asoslangan holda individual ta’lim strategiyalarini belgilashi ta’lim-tarbiya jarayoni samaradorligini 
oshirishning muhim sharti sifatida talqin etiladi.

Kalit so‘zlar: individual yondashuv, ta’lim sifati, pedagogik diagnostika, qobiliyat, individual ehtiyojlar, rivojlanish darajasi, 
ijtimoiy moslashuv, pedagogik jarayon, tarbiyachi kompetensiyasi.
Abstract: The article analyzes the challenges associated with ensuring an individualized approach to children in pre-
school educational organizations and examines its impact on the quality of education. The pedagogical content, theo-
retical and methodological foundations of the individualized approach, as well as its significance in enhancing the effec-
tiveness of the educational process, are discussed. The necessity of organizing the pedagogical process in accordance 
with preschool children’s individual characteristics, interests, abilities, needs, and levels of development is substantiated.

The study identifies pedagogical problems arising from the insufficient implementation of an individualized approach and 
reveals their impact on children’s development, social adaptation, and the quality of education. The educator’s develop-
ment of individualized educational strategies based on the results of pedagogical diagnostics is regarded as an important 
condition for improving the effectiveness of the educational and developmental process.

Key words: individualized approach, quality of education, pedagogical diagnostics, abilities, individual needs, develop-
mental level, social adaptation, pedagogical process, educator competence.
Аннотация: В статье анализируются проблемы обеспечения индивидуального подхода к воспитанникам 
дошкольных образовательных организаций и его влияние на качество образования. Раскрываются педагогическое 
содержание, теоретико-методологические основы индивидуального подхода, а также его значение в повышении 
эффективности образовательного процесса. Обосновывается необходимость организации педагогического про-
цесса с учетом индивидуальных особенностей, интересов, способностей, потребностей и уровня развития детей 
дошкольного возраста.

Выявляются педагогические проблемы, возникающие вследствие недостаточной реализации индивидуального 
подхода, и раскрывается их влияние на развитие ребенка, его социальную адаптацию и качество образования. 
Определение воспитателем индивидуальных образовательных стратегий на основе результатов педагогической 
диагностики рассматривается как важное условие повышения эффективности образовательного и воспитатель-
ного процесса.

Ключевые слова: индивидуальный подход, качество образования, педагогическая диагностика, способности, 
индивидуальные потребности, уровень развития, социальная адаптация, педагогический процесс, компетент-
ность воспитателя.

KIRISH
Jamiyatning ijtimoiy, iqtisodiy va madaniy taraqqiyotini ta’minlashda inson kapitalini rivojlantirish muhim 

omillardan biri hisoblanadi. Inson shaxsining shakllanishi esa, avvalo, erta bolalik davridan boshlanadi. Shu 
jihatdan maktabgacha ta’lim insonning keyingi ta’lim bosqichlari va hayotiy faoliyati uchun zarur bo‘lgan dast-
labki bilim, ko‘nikma hamda ijtimoiy-emotsional sifatlarni shakllantiruvchi muhim bosqich sifatida namoyon 
bo‘ladi. Ilmiy tadqiqotlar maktabgacha yosh davridagi ta’lim-tajriba va rivojlanish sharoitlari bolaning keyingi 
o‘rganishi, xulq-atvori va umumiy rivojlanishiga ta’sir ko‘rsatishi aniqlangan. 

Oʻzbekiston Respublikasi Prezidentining 2023-yil 11-sentabrdagi “Oʻzbekisto –2030” strategiyasi toʻgʻrisi-
dagi Farmonida bolalarni har tomonlama rivojlantirish va taʼlim sifatini oshirish davlat siyosatining ustuvor 
yoʻnalishi sifatida belgilangan [1]. Bugungi kunda maktabgacha ta’limning asosiy vazifalaridan biri ta’lim-tar-
biya jarayonini barcha tarbiyalanuvchilar uchun bir xil shaklda tashkil etish emas, balki har bir bolaning indi-
vidual ehtiyojlari, qobiliyatlari, rivojlanish sur’ati hamda individual-psixologik xususiyatlarini hisobga olgan holda 
tashkil etishdan iboratdir. 

Individual yondashuv pedagogik jarayonda har bir bolaning o‘ziga xosligini e’tirof etish va mazkur xusu-
siyatlarni ta’lim mazmuni, metodlari, vositalari hamda pedagogik muloqotni tashkil etishda inobatga olishni 
nazarda tutadi. Bunday yondashuv bolaning ta’lim jarayonidagi faolligini oshirish, o‘z imkoniyatlarini erkin 
namoyon etish, mustaqillik va o‘ziga bo‘lgan ishonchini rivojlantirishga xizmat qiladi. 

Shuningdek, ta’limiy faoliyatlarda bolalarning individual farqlarini inobatga olish, o‘zlashtirish darajasidagi 
tafovutlarni pasaytirish, pedagogik ta’sirning samaradorligini oshirish va ta’lim natijalarining barqarorligini ta’
minlash imkonini beradi. Maktabgacha ta’lim bolalarning mustaqil fikrlashini rivojlantiradi [2]. Individual yonda
shuvning yetarli darajada amalga oshirilmasligi tarbiyalanuvchilarning individual qobiliyatlari va imkoniyatla-
rining yetarli darajada aniqlanmasligiga, kundalik faoliyatdagi faolligining pasayishiga hamda o‘ziga bo‘lgan 
ishonchining susayishiga olib kelishi mumkin. 

Pedagogik qo‘llab-quvvatlashning yetarli darajada tashkil etilmasligi esa ayrim tarbiyalanuvchilarning 
ta’lim-tarbiya jarayonida e’tibordan chetda qolish ehtimolini oshirib, kutilayotgan ta’limiy va tarbiyaviy natijalarga 
erishish samaradorligiga salbiy ta’sir ko‘rsatishi mumkin. Natijada, bunday bolalarda oʻquv faoliyatiga nisbatan 
qiziqishning pasayishi, oʻziga boʻlgan ishonchning susayishi kabi holatlar ham yuzaga kelishi mumkin. Shu 
bois, pedagogik qoʻllab-quvvatlashni tizimli va individuallashtirilgan tarzda tashkil etish masalasi alohida ilmiy-
amaliy ahamiyat kasb etadi.

Mazkur muammo maktabgacha ta’lim tashkilotlarida individual yondashuvning yetishmasligi sabablarini 
aniqlash, uning ta’lim sifati va tarbiyalanuvchilarning rivojlanishiga ta’sirini ilmiy jihatdan tahlil qilish hamda indi-
vidual yondashuvni samarali tashkil etishning pedagogik shart-sharoitlarini belgilash zaruratini yuzaga keltiradi.

MAVZUGA OID ADABIYOTLAR SHARHI
Maktabgacha ta’limda individual yondashuv masalasi pedagogika, bolalar psixologiyasi bo‘yicha olib 

borilgan tadqiqotlarda muhim ilmiy yoʻnalishlardan biri sifatida qaraladi. Mazkur yo‘nalishdagi tadqiqotlarda 
bolaning rivojlanishi uning psixologik, ijtimoiy va individual xususiyatlari bilan uzviy bog‘liqligi ta’kidlanib, 
ta’lim-tarbiya jarayonini ushbu xususiyatlardan kelib chiqib tashkil etish zarurligi asoslab beriladi. 

Xorijiy olimlardan Vigotskiyning “yaqin rivojlanish zonasi” nazariyasi ham individual yondashuvning psixo
logik asosini beradi: har bir bolaning “haqiqiy” va “potentsial” rivojlanish darajasi orasidagi farqni faqat individ-
uallashtirilgan pedagogik yordam orqali yopish mumkin [3]. Mazkur nazariya individual yondashuvning nafaqat 
bolaning hozirgi bilim darajasini, balki uning rivojlanish salohiyatini ham inobatga olishi zarurligini asoslab 
beradi. 

Gumanitar pedagogikaning yirik vakili Sh.A. Amonashvilining ta’limotida bola – kattalar tomonidan “shakl
lantiriladigan obʼekt” emas, balki o‘ziga xos ichki dunyoga, qadr-qimmatga va rivojlanish salohiyatiga ega bo‘lgan 
teng huquqli sub’ekt sifatida qaraladi [4]. Uning gumanitar-shaxsiy yondashuv kontseptsiyasida pedagogning 
asosiy vazifasi bu har bir bolaning ichki tabiatini, uning ertangi rivojlanish salohiyatini his qilib, unga mos peda-
gogik muhit yaratishdan tashkil topishi kerak. Piajening kognitiv rivojlanish bosqichlari haqidagi ta’limoti esa 
bolalar orasidagi yosh va individual farqlarni hisobga olish zaruratini asoslaydi.

Leontyev ham o‘z kitoblarida motivatsiya - bolaning ma’lum bir faoliyatni boshlashiga, davom ettirishiga 
va maqsadga erishgunga qadar faol bo‘lib qolishiga sabab bo‘ladigan ichki va tashqi kuchlar yig‘indisi [5]. Fikri
mizcha, aynan shu nuqtai nazardan qaraganda, individual yondashuv bu bolaning motivatsion sohasiga bevo-
sita ta’sir qiluvchi pedagogik vositadir, chunki har bir bolaning nimadan ilhomlanishi, nimaga qiziqishi va qaysi 
faoliyat turida faollashishi turlicha bo‘ladi.

Maktabgacha ta’limda individual yondashuvni takomillashtirish borasida o‘zbek olimlari ham qator qimmatli 
ilmiy tadqiqotlarni amalga oshirishgan. N.Muslimov ishlarida individual yondashuvni amaliy tashkil etishning 
metodik jihatlari ishlab chiqilga [6]. Xususan, Muslimov va Usmonboyevaning tadqiqotida pedagogik texnologi-
yalarni loyihalashtirishda ta’lim oluvchining individual xususiyatlarini hisobga olish pedagogik mahoratning 
ajralmas qismi sifatida ko‘rsatilgan hamda bu jarayonning bosqichma-bosqich amalga oshirilishi zarurligi 
asoslab berilgan. 

Yo‘ldosheva esa bolalarning rivojlanish diagnostikasini olib borish va natijalar asosida individual ta’lim 
rejasini tuzish metodlarini tadqiq etgan [6]. Fikrimizcha, individual yondashuvni amalga oshirishda diagnostika 
hal qiluvchi ahamiyatga ega, chunki aynan diagnostika natijalari asosidagina bolaning haqiqiy ehtiyojlariga mos 
individual ta’lim traektoriyasini belgilash mumkin bo‘ladi; aks holda, individual yondashuv deklarativ xarakter 
kasb etib, amaliyotda o‘z samarasini bermaydi.

TADQIQOT METODOLOGIYASI
Tadqiqot metodologik jihatdan bir necha ilmiy asosida olib borildi.

Birinchidan, tarixiy-qiyosiy yondashuv qo‘llanildi, ya’ni individual yondashuv g‘oyasining pedagogika fanida 
qanday shakllanib, turli davr va ta’lim tizimlarida qanday talqin etilganini kuzatish, shuningdek, mahalliy va 
xorijiy tajribani o‘zaro qiyoslash imkonini berdi.

Ikkinchidan, tizimli yondashuv asos qilib olindi, chunki individual yondashuv alohida-alohida pedagogik 
tadbir sifatida emas, balki tarbiyachi faoliyati, ta’lim muhiti, oila va bolaning o‘zi kiruvchi yaxlit tizimning tarkibiy 
qismi sifatida o‘rganildi.

Uchinchidan, pedagogik yondashuv tadqiqotning amaliy-tatbiqiy yo‘nalishini belgiladi, bunda nazariy xulo-
salar doimo maktabgacha ta’lim amaliyoti bilan integratsiya qilinib faoliyatlar, kundalik rejim jarayonlari, tarbiya-
chi-bola muloqoti kontekstida tekshirib borildi.	

Tadqiqotda quyidagi ilmiy metodlar qo‘llanildi:

1.	 Nazariy tahlil metodi. Maktabgacha ta’limda individual yondashuv, shaxsga yo‘naltirilgan ta’lim kabi 
mavzularga oid mahalliy va xorijiy ilmiy-nazariy manbalar o‘rganildi. 

2.	 Kuzatish metodi. Maktabgacha ta’lim tashkilotlarida bolalarlarning ta’lim-tarbiyaviy faoliyati, xulq-atvori 
va rivojlanish xususiyatlari tabiiy sharoitda bevosita kuzatildi. Kuzatuv jarayonida tarbiyachining har bir 
bolaga individual munosabati, tarbiyachi tomonidan faoliyatlarda berilgan topshiriqlarni bajarish holatlari va 
bolalarning o‘zlashtirish darajalari bunga qayd etib borildi, bu esa deklarativ va real individual yondashuv 
o‘rtasidagi farqni aniqlashga xizmat qildi.

3.	 Suhbat metodi. Tarbiyachilar bilan suhbatlarda individual yondashuvni amalga oshirishdagi amaliy tajriba 
hamda mavjud muammo va ularning sub’ektiv sabablari; ota-onalar bilan suhbatlarda bolaning uyda va 
MTTda namoyon bo‘ladigan xususiyatlari haqidagi kuzatuvlari; bolalar bilan suhbatlarda esa ularning faoli-
yatlarga, o‘yinlarga bo‘lgan qiziqishlari va his-tuyg‘ulari o‘rganildi.

4.	 Pedagogik eksperiment metodi. Individual yondashuvning samaradorligini aniqlash maqsadida tajri-
ba-sinov ishlari tashkillandi. Bunda tanlab olingan guruhlar tajriba va nazorat guruhlariga bo‘linib, tajriba 
guruhida individuallashtirilgan topshiriqlar va mikroguruhlar tizimi joriy etildi, nazorat guruhida esa an’anaviy 
tashkil etilgan ta’lim jarayoni davom ettirildi.

5.	 Test sinovlari metodi. Bolalarning bilim, ko‘nikma va rivojlanish darajasini aniqlash maqsadida yosh 
xususiyatlariga moslashtirilgan test topshiriqlaridan foydalanildi. Bu metod eksperimentning aniqlovchi 
va nazorat bosqichlarida qo‘llanilib, tajriba hamda nazorat guruhlari o‘rtasidagi farqni miqdoriy jihatdan 
asoslashga xizmat qildi.

TAHLIL VA NATIJALAR
Tadqiqot davomida qo‘llanilgan suhbat, pedagogik eksperiment, test sinovlari orqali to‘plangan ma’lu

motlar quyidagi asosiy xulosani tasdiqladi: maktabgacha ta’lim tashkilotlarida individual yondashuvni izchil va 
tizimli tarzda amalga oshirish bolalarning rivojlanish ko‘rsatkichlariga sezilarli darajada ijobiy ta’sir ko‘rsatadi.
Pedagogik eksperiment jarayonida bolalarga taqdim etilgan topshiriqlar ularning yoshi, psixologik tayyorgarlik 
darajasi va individual qobiliyatlariga moslashtirildi. Bunday yondashuv natijasida bolalarning faoliyatlardagi 
faolligi ortgani, topshiriqlarni bajarishga nisbatan qiziqishi kuchaygani, shuningdek, mustaqil ravishda amalga 
oshirilgan harakatlar sonining ko‘payganligi kuzatildi.

Test sinovlari orqali olingan dastlabki va yakuniy ko‘rsatkichlarni qiyoslash shuni ko‘rsatdiki, tajriba guruhiga 
kiritilgan bolalarda nutq rivojlanishi, diqqatni jamlash qobiliyati, eslab qolish darajasi va topshiriqlarni anglab 
bajarish ko‘rsatkichlari nazorat guruhidagi tengdoshlariga nisbatan yuqoriroq bo‘lgan.

Bundan tashqari, tarbiyachilar va ota-onalar bilan o‘tkazilgan suhbatlar natijasida yig‘ilgan ma’lumotlar 
individual yondashuvning bolaning ruhiy-emotsional holatiga ham ijobiy ta’sir ko‘rsatishini tasdiqladi: xususan, 
bolalarda o‘ziga bo‘lgan ishonchning kuchayishi, muloqotga kirishishdagi faollikning ortishi va jamoada birga-
likda ishlash ko‘nikmalarining shakllanayotgani qayd etildi.

Tadqiqot natijalari shuni ko‘rsatadiki, individual yondashuvning bolalar rivojlanishiga ijobiy ta’sir ko‘rsatib, 
tahlilida ko‘rib chiqilgan nazariy asoslarning amaliy tasdig‘i hisoblanadi. Maktabgacha yoshdagi bolalar rivoj
lanish sur’ati, qiziqish doirasi, emotsional barqarorligi va bilish faoliyati jihatidan bir-biridan sezilarli darajada 
farq qiladi. Individual yondashuvni amalga oshirida pedagogning psixologik bilimlari ham muhim o‘rin tutib, 
bolalarning o‘ziga xos psixologik xususiyatlarini hisobga olmasdan samarali ta’lim berish qiyin. Chunki peda-
gogning psixologik bilimlari talab darajasida bo‘lmasa, bolalar bilan samarali ishlash qiyinlashadi.

Xususan, tajriba guruhidagi bolalarda kuzatilgan nutq, diqqat va eslab qolish ko‘rsatkichlarining o‘sishi, 
bolalarga berilgan topshiriqlarning ularning rivojlanish darajasiga moslashtirilishi aynan shu ko‘rsatkichlarning 
sifat jihatidan o‘sishini ta’minlagan. Boshqacha aytganda, tarbiyachining bola shaxsini hurmat qilishi va unga 
motivatsiya berishi orqali uning o‘ziga bo‘lgan ishonchini oshirishi, bolaning ijtimoiylashuvi hamda qobiliyatlarini 
dadil namoyon qiluvchi shaxs bo‘lib yetishishiga bevosita xizmat qiladi. 

Shuningdek, bolalarda o‘ziga bo‘lgan ishonchning ortishi, muloqotga kirishish faolligining kuchayishi kabi 
ruhiy-emotsional o‘zgarishlar ijobiy natija sifatida baholanadi. Fikrimizcha, shu o‘rinda bolalar o‘zlarini qanchalik 
emotsional jihatdan yaxshi his qilsalar, ularning ijodkorlik qobiliyatlari ham shunchalik faol namoyon bo‘la bosh-
laydi. Shu ma’noda, olingan natijalar faqat kognitiv-bilim sohasidagi yutuqlar bilan cheklanib qolmay, balki bola-
ning yaxlit shaxs sifatida shakllanishida individual yondashuvning kompleks ahamiyatga ega ekanligini ko‘rsa-
tadi.

Xulosa qilib aytganda, maktabgacha ta’lim tashkilotlarida individual yondashuvning qo‘llanilishi yosh 
avlodning sifatli ta’lim olishida muhim omil bo‘lib, u bolalarni yoshlikdanoq o‘ziga xos xususiyatlarini rivojlanti
rishga yordam beradi hamda kelajakda jamiyat uchun zarur bo‘lgan, uning taraqqiyotiga munosib hissa qo‘sha 
oladigan komil shaxs bo‘lib yetishishlarida muhim ahamiyat kasb etadi. Individual yondashuv bolada o‘ziga 
ishonch, mustaqillik, faollik va ijodiy fikrlash kabi sifatlarning shakllanishiga xizmat qiladi. Shu bilan birga, u 
katta guruh yoshidagi bolalarda mustaqil fikrlashni rivojlantiradi, bu esa bolalarning o‘z bilim, tajriba va qobili-
yatlarini ongli ravishda qo‘llay olishi, muammolarni mustaqil hal etishi hamda ijodiy yechimlar topa olish ko‘nik-
masini shakllantiradi.

Pedagogik eksperiment shuni ko‘rsatdiki, bolaning shaxsiy xususiyatlarini hisobga olgan holda tashkil 
etilgan ta’lim-tarbiya jarayoni uning faolligini oshiradi hamda bilimni mustahkam o‘zlashtirishga yordam beradi. 
Individual yondashuv bolaga mos topshiriq tanlash, uni bosqichma-bosqich murakkablashtirish va ijobiy rag‘bat-
lantirish orqali amalga oshirilganda, bola o‘z imkoniyatini to‘liq namoyon eta boshlaydi. Shunday qilib, individual 
yondashuv bolani nafaqat bilim oluvchi subyekt sifatida, balki o‘ziga xos qobiliyat, ehtiyoj va rivojlanish imkoni-
yatlariga ega bo‘lgan shaxs sifatida ko‘rishga asoslanadi. Bu esa zamonaviy maktabgacha ta’limning inson-
parvar, demokratik va shaxsga yo‘naltirilgan mazmunini ifodalaydi.

XULOSA VA TAKLIFLAR
Tadqiqot natijalari shuni ko‘rsatdiki, individual yondashuv asosida tashkil etilgan ta’lim jarayoni bolalarning 

bilimlarni o‘zlashtirish darajasini oshiradi, ularning emotsional holatiga ijobiy ta’sir ko‘rsatadi va jamoaga 
moslashuvini yengillashtiradi.

Demak, maktabgacha ta’lim tashkilotlarida individual yondashuvni keng joriy etish, tarbiyachilarning kasbiy 
mahoratini oshirish va ota-onalar bilan hamkorlikni kuchaytirish bugungi kunning dolzarb pedagogik vazifala
ridan biri hisoblanadi. Zero, pedagogning kasbiy tayyorgarligi muhim omil bo‘lib, aynan shu orqali bolalarga 
sifatli ta’lim berish asosiy tashkiliy vazifa sifatida namoyon bo‘ladi. Individual yondashuv nafaqat ta’lim sifati, 
balki bolaning har tomonlama barkamol shaxs sifatida shakllanishi uchun ham zarur hisoblanadi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Geografiya fanlari

